Закон за дополнување на 

Законот за земјоделство и рурален развој

Вовед

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Водата за наводнување и пасиштата во државан сопственост како едни од неопходните ресурси за одржливо земјоделатво, бараат ефикасен и стабилен извор на финансииски средства заради нивно одржување во стабилна состојба и потребниот квалитет. Имајќи ги во предвид ваквите околности со предложениот закон се воспоставува доплонителен инструмент за засилување на одговорноста на земјоделските стопанства во поглед на исполнување на обврските за воден надомест и надоместокот за користење на пасишта во државна сопственост. 

II. ЦЕЛИ, НАЧЕЛА И ОСНОВНИ РЕШЕНИЈА

Со ова дополнување на Законот за земјоделство и рурален развој се предлага земјоделските стопанства запишани во единствениот регистар на земјоделските стопанства, други корисници и земјоделските задруги регистрирани согласно Законот за земјоделски задруги, за да остварат право на користење на финансиска поддршка во тековната година, треба да имаат намирени и финансиски обврски за користење на пасишта и воден надомест за претходната година.

Во преодната одредба се предвидува правото на користење на средствата од Програмата за финансиска поддршка во земјоделството за 2013 година да може да имаат и корисници кои до денот на влегувањето во сила на овој закон ги немаат намирено обврските согласно член 14-а од овој закон за 2011 година, а ќе ги намират најдоцна до 30.10.2013 година и достават барање за користење на средства до Агенцијата за финансиска поддршка во земјоделството и руралниот развој.

Имајќи ги во предвид досегашните искуства во оваа област заради дорегулирање на одделни прашања се нудат решенија кои ќе овозможат поефикасна примена на законот. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот предизвикува не финансиски последици врз Буџетот на Република Македонија 
IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

V. СКРАТЕНА ПОСТАПКА ЗА ДОНЕСУВАЊЕ НА ПРЕДЛОГ ЗАКОНОТ ЗА ДОПОЛНУВАЊЕ НА ЗАКОНОТ ЗА ЗЕМЈОДЕЛСТВО И РУРАЛЕН РАЗВОЈ


Со оглед на тоа што не се работи за обемен и сложен закон, согласно член 170 од Деловникот на Собранието на Република Македонија се предлага овој закон да се донесе по скратена постапка.

Член 1

Во Законот за земјоделство и рурален развој („Службен весник на Република Македонија“ број 49/10, 53/11, 126/12 и 15/13) по членот 14 се додава нов член 14-а кој гласи:

„Обврски за пашарина и воден надомест

Член 14-а

Корисниците на средства од член 14 став 1 на овој закон треба да ги имаат намирено и финансиските обврски кон Јавното претпријатие за стопанисување со пасишта кои произлегуваат од склучените договори за користење на државните пасишта, и намирено сите финансиски обврски за воден надоместок врз основа на евиденцијата која се води во водостопанските претпријатија, вклучително и евиденцијата на должници од регистарот на водните заедници на територијата на водостопанските претпријатија, за претходната година во однос на годината во која ќе може да го остваруваат правото на користење на средствата.“

Член 2


Правото на користење на средствата од Програмата за финансиска поддршка во земјоделството за 2013 година може да имаат и корисници кои до денот на влегувањето во сила на овој закон ги немаат намирено обврските согласно член 14-а од овој закон за 2011 година, а ќе ги намират најдоцна до 30.10.2013 година и достават барање за користење на средства до Агенцијата за финансиска поддршка во земјоделството и руралниот развој.


По исклучок од став 1 на овој член право на користење на средствата од Програмата за финансиска поддршка во земјоделството за 2013 година може да имаат и лица кои не можеле да склучат договори за користење на вода за наводнување поради немање на соодветна документација на водостопанските претпријатија и водните заедници, врз основа на соодветен доказ за тоа од овие водостопански претпријатија и водни заедници кои вршат наводнување на подрачјето кое ги опфаќа земјоделските површини на лицата кои можат да ги користат средствата од член 14 став 1 од овој закон.

Член 3


Овој закон влегува во сила осмиот ден од денот на објавувањето во „Службен весник на Република Македонија“.

О Б Р А З Л О Ж Е Н И Е 

I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Со ова дополнување на Законот за земјоделство и рурален развој се предлага земјоделските стопанства запишани во единствениот регистар на земјоделските стопанства, други корисници и земјоделските задруги регистрирани согласно Законот за земјоделски задруги, за да остварат право на користење на финансиска поддршка во тековната година, треба да имаат намирени и финансиски обврски за користење на пасишта и воден надомест за претходната година.

Во преодната одредба се предвидува правото на користење на средствата од Програмата за финансиска поддршка во земјоделството за 2013 година да може да имаат и корисници кои до денот на влегувањето во сила на овој закон ги немаат намирено обврските согласно член 14-а од овој закон за 2011 година, а ќе ги намират најдоцна во рок од 30.10.2013 година и достават барање за користење на средства до Агенцијата за финансиска поддршка во земјоделството и руралниот развој.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со предложените решенија се нудат решенија кои ќе овозможат поефикасна примена на законот и истите се меѓусебно поврзани.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со ова дополнување на Законот за земјоделство и рурален развој се предлага земјоделските стопанства запишани во единствениот регистар на земјоделските стопанства, други корисници и земјоделските задруги регистрирани согласно Законот за земјоделски задруги, за да остварат право на користење на финансиска поддршка во тековната година, треба да имаат намирени и финансиски обврски за користење на пасишта и воден надомест за претходната година.

Во преодната одредба се предвидува правото на користење на средствата од Програмата за финансиска поддршка во земјоделството за 2013 година да може да имаат и корисници кои до денот на влегувањето во сила на овој закон ги немаат намирено обврските согласно член 14-а од овој закон за 2011 година, а ќе ги намират најдоцна до 30.10.2013 година и достават барање за користење на средства до Агенцијата за финансиска поддршка во земјоделството и руралниот развој.
